
§ 37 naapertorlugu apeqqummut nr. 2014-039-imut akissut, saarullinniarnermik 
ingerlatsinermut tapiissutit pillugit 

Inatsisartut Suleriaasianni § 37, imm. 1 naapertorlugu, saarulliup akiata appasip
pallaarnera pissutigalugu Naalakkersuisut tapiissuteqarnissamik pilersaaruteqarnersut, 
Naalakkersuisunut apeqqutigaat. Tassunga ilanngullugu, sinerissap qanittuani 
saarullinnianut ingerlatsinermut tapiissuteqarnissamik Naalakkersuisut pilersaarute
qarnersut, apeqqutigaat. Apeqqut uannut akisassanngorlugu innersuutigineqarpoq. 

Apeqqutit: 
1. Nunatsinni saarullinniarfiusuni Naalakkersuisut saarulliup akiata 

appasippallaarnera pissutigalugu tapiinissamik siunertaqartoqarpa? 
2. Aalisartut imminut akilersinnaasumik aalisarnissaat eqqarsaatigalugu sinerissap 

qanittuani saarullinniat ingerlatissamut taperneqarsinnaaneranut 
Naalakkersuisut pilersaaruteqarnerlutik? 

Akissutit: 
1)-imut 
Sumiiffinni saarulliinnarnik aalisarfiusuni sinerissap qanittuani saarullinnianut tapiis
suteqarnissamut 2014 pillugu aningaasaliisoqanngilaq. Nunanut allanut niuerfiusunut 
soorlu Kalaallit Nunaannut Nunarsuarmi niuernermi saarulliit akiisa appariartorneri 
Naalakkersuisut maluginiarpaat. Sinerissap qanittuani saarullinniarnermi peqataasut 
imminut akilersinnaasumik ingerlasinnaanissaasa Naalakkersuisunit qulakkeerneqarnis
saat pingaaruteqartorujussuuvoq. Naalakkersuisut ilutigitillugu maluginiarpaat, Royal 
Greenland AIS saarulliit nunarsuarmi akikinneri pissutigalugit annaasaqarfiusumik 
saarullinnik suliaqarnermik ingerlatsisoq. Nalinginnaasumik imaappoq pisiortortut assigi
inngitsut akit assigiikannersut atortaraat, akit bonus-ertaqanngitsut allanilluunniit ilas
sutissaqanngitsut eqqarsaatigalugit. 

2)-mut: 
Sinerissap qanittuani saarullinnianut tapiissuteqarnissamut 2014-imut aningaasa
liisoqanngilaq. Aalisarnermut tamarmiusumut tunngatillugu, aamma saarullinniarnermut 
tunngasut eqqarsaatigalugit, unammillernermi uuttuutigisassat arlaqarput. Aalisarnerup 
siuarsarnissaanut Naalakkersuisut 20 mio. kr.-inik immikkoortitsipput. Sinerissap qanit
tuani aalisariutit ingerlaavartumik taarsersornissaat nutarternissaallu aalisarnerup si
uarsarnissaanut ataatsimoortumik aningaasaliissutit matussusissavaat. Siunertaasoq 
tassaavoq, angallatit aserfallatsaalisarlugit akisuut aammalu suliassaqarpallaarfiusin
naasorisat aalisarnermit peersinnissaannut tapiissuteqarsinnaanissaq. Nunaqarfinni il
loqarfinnilu minnerusuni aalajangersimasuni, allanik suliffissaqarfiunngitsuni, tunisassi-

orfinnik Naalakkersuisut kiffartuunneqarnissamik aammattaaq isumaqatigiissuteqarput, 

2014-imi katillugit kr. 5 mio.-nik naleqartunik. 

Inussiarnersumik Inuulluaqqusillunga 

Finn Karlsen 

